
Na osnovu člana 118. Zakona o radu („Službene novine Federacije BiH“, broj: 26/16 i 89/18),
Saglasnosti Osnovne organizacije Nezavisnog strukovnog sindikata ZU Dom zdravlja Cazin
broj: 2988/19 od 07.06.2019. godine, Saglasnosti Strukovnog sindikata doktora medicine i
stomatologije USK- Podružnica Cazin, zaprimljena od brojem: 2893/19 dana 05.06.2019.
godine, Prijedloga Pravilnika o radu broj: 2802/19 od 30.05.2019. godine i člana 35. Statuta
broj: 4470-1/13, Upravni odbor ZU Dom zdravlja Cazin je na svojoj I redovnoj sjednici,
održanoj dana 10.06.2019. godine donio

P R A V I L N I K

O R A D U Z U D O M Z D R A V LJ A C A Z I N

I – OPĆE ODREDBE

Član 1.

(1) Pravilnikom o radu ZU Dom zdravlja Cazin ( u daljem tekstu: Pravilnikom) uređuje
se: zasnivanje radnog odnosa, zaključivanje ugovora o radu, obrazovanje,
osposobljavanje i usavršavanje za rad, radno vrijeme, odmori i odsustva, zaštita
radnika, plata i naknada plate, zabrana takmičenja radnika sa poslodavcem, naknada
štete, povreda radne obaveze, disciplinski postupak, prestanak ugovora o radu,
ostvarivanje prava i obaveza iz radnog odnosa, sudjelovanje radnika u odlučivanju -
sindikat, štrajk i druga pitanja vezana za prava i obaveze ZU Dom zdravlja Cazin i
radnika.

Član 2.

(1) Gramatička terminologija korištenja muškog i ženskog roda za pojmove u ovom
Pravilniku uključuje oba roda, te će se održavati ravnopravna zastupljenost spolova.

II – ZASNIVANJE RADNOG ODNOSA

Član 3.

Zasnivanje radnog odnosa

(1) Direktor Dom zdravlja Cazin (u daljem tekstu: Dom zdravlja) donosi odluku o prijemu
radnika. Postupak prijema u radni odnos na određeno i neodređeno vrijeme vrši se na
osnovu obaveznog javnog oglašavanja upražnjenih radnih mjesta.



Član 4.

(1) Stupanjem na rad radnika, na dan određen ugovorom o radu, zasniva se radni odnos
radnika. Stupanjem na rad radnika počinju sa primjenom sva prava, obaveze i
odgovornosti iz radnog odnosa.

Član 5.

(1) Nakon zaključivanja ugovora o radu, obaveza Doma zdravlja je da radnika prijavi na
penzijsko i invalidsko osiguranje, zdravstveno osiguranje i osiguranje za slučaj
nezaposlenosti u skladu sa Zakonom o radu F BiH. Dom zdravlja je dužan radniku, uz
pisani dokaz,dostaviti fotokopije prijava na obavezno osiguranje odmah na početku
rada, kao i svake promjene osiguranja koja se tiče radnika.

Član 6.

Obveze i prava radnika i Doma zdravlja

(1) Radnik je obavezan savjesno i marljivo obavljati poslove radnog mjesta, za koje je
zaključio ugovor o radu, usavršavati svoje znanje i radne vještine, štititi poslovne
interese Doma zdravlja i pridržavati se strukovnih i disciplinskih pravila koja proizlaze
iz organizacije posla i pravila struke. Radnik ima pravo na pravičnu plaću, uvjete rada
koji obezbjeđuju sigurnost i zaštitu života i zdravlja na radu, te druga prava u skladu
sa zakonom, kolektivnim ugovorom, pravilnikom o radu i ugovorom o radu.

(2) Dom zdravlja je poslodavac koji radniku daje posao na osnovu ugovora o radu i
omogućuje radniku ostvarivanje drugih prava utvrđenih ovim pravilnikom,
zakonskim, podzakonskim propisima i kolektivnim ugovorima.

(3) Ako je neko pravo iz radnog odnosa različito uređeno ovim Pravilnikom, ugovorom o
radu, Zakonom o radu, kolektivnim ugovorom zaključenim za područje Federacije
BiH, pojedinačnim kolektivnim ugovorom, primjenjuje se za radnika najpovoljnije
pravo kako je i regulisano Zakonom o radu F BiH.

Član 7.

Zabrana diskriminacije

(1) Zabranjena je svaka vrsta diskriminacije radnika kao i lica koje traži zaposlenje s
obzirom na spol, spolno opredjeljenje, bračno stanje, porodične obaveze, starost,
invalidnost, trudnoću, jezik, vjeru, političko i drugo mišljenje, nacionalnu pripadnost,
socijalno porijeklo, imovno stanje, rođenje, rasu, boju kože, članstvo ili nečlanstvo u
političkim strankama i sindikatima, zdravstveni status, ili neko drugo lično svojstvo.



Član 8.

Zabrana uznemiravanja i nasilja na radu

(1) Zabranjeno je Domu zdravlja i drugim licima zaposlenim kod poslodavca svako
uznemiravanje ili seksualno uznemiravanje, nasilje po osnovu spola, kao i sistematsko
uznemiravanje na radu ili u vezi s radom (mobing) radnika i lica koja traže zaposlenje.

(2) Uznemiravanje u smislu stava 1. ovog člana je svako neželjeno ponašanje uzrokovano
diskriminacijom koje ima za cilj ili predstavlja povredu dostojanstva radnika i lica
koje traži zaposlenje, a koje uzrokuje strah ili neprijateljsko, ponižavajuće ili
uvredljivo okruženje.

(3) Seksualno uznemiravanje je svako ponašanje koje riječima ili radnjama seksualne
prirode ima za cilj ili predstavlja povredu dostojanstva radnika i lica koje traži
zaposlenje, a koje izaziva strah ili stvara ponižavajuće ili uvredljivo okruženje.

(4) Nasilje na osnovu spola je bilo koje djelo koje nanosi fizičku, psihičku, seksualnu ili
ekonomsku štetu ili patnju, kao i prijetnje takvim djelima koje ozbiljno sputavaju lica
u njihovim pravima i slobodama na principu ravnopravnosti spolova na radu ili u vezi
sa radom.

(5) Mobing predstavlja specifičnu formu nefizičkog uznemiravanja na radnom mjestu
koje podrazumjeva ponavljanje radnji kojima jedno ili više lica psihički zlostavlja i
ponižava drugo lice, a čija je svrha ili posljedica ugrožavanja njegovog ugleda, časti,
dostojanstva, integriteta, degradacija radnih uvjeta ili profesionalnog statusa.

Član 9.

Uslovi za zaključivanje ugovora o radu

(1) Uz ispunjavanje općih i posebnih uslova za rad propisanih zakonom, kolektivnim
ugovorom, pravilnikom o sistematizaciji i organizaciji radnih mjesta, svako lice
ravnopravno i uz jednake uslove može zaključiti ugovor o radu, kao i lica u dobi od 15
do 18 godina uz ispunjenje zakonom propisanih uslova (saglasnost zakonskih
zastupnika i pod uslovom da od ovlašenog ljekara ili nadležne zdravstvene ustanove
pribavi ljekarsko uvjerenje kojim dokazuje da ima opću zdravstvenu sposobnost za
rad).

(2) Sa licem mlađim od 15 godina života ne može se zaključiti ugovor o radu, niti se ono
može zaposliti na bilo koju vrstu poslova.



III POSTUPAK PRIJEMA U RADNI ODNOS

Član 10.

Javni oglas i odluka o potrebi zapošljavanja

1) Prijem u radni odnos na neodređeno i određeno vrijeme, kao i zapošljavanje
pripravnika, vrši se nakon provedene procedure obavezng javnog oglašavanja za
prijem u radni odnos, propisane Uredbom o postupku prijema u radni odnos
(Sl.glasnik USK, broj:7/19 i 11/19) i ovim pravilnikom.

2) Prije provođenja procedure obaveznog javnog oglašavanja iz stava (1) ovog člana,
direktor donosi odluku o potrebi prijema u radni odnos za određeno radno mjesto, i to
na osnovu predhodne pismene saglasnosti Upravnog odbora.

3) Na osnovu odluke iz stava (2) ovog člana, raspisuje se javni oglas.
4) Prilikom sačinjavanja javnog oglasa, u javnom oglasu se utvrđuju uslovi iz Pravilnika

o organizaciji i sistematizaciji radnih mjesta.
5) Kada se ocjeni opravdanim, u odluci o potrebi zapošljavanja, u tekstu oglasa može se

utvrditi da će se ugovoriti probni rad i dužina trajanja istog.

Član 11.

Izuzeci od javnog oglašavanja

(1) Izuzetno iz člana 10. ovog Pravilnika, zapošljavanje novog radnika može se vršiti bez
provođenja procedure obaveznog javnog oglašavanja u slijedećim slučajevima:
a. otkaz sa ponudom izmjenjenog ugovora o radu u skladu sa odredbama člana 107.

Zakona o radu F BiH, ukoliko radnik ispunjava navedene uslove, osim izmjene u
pogledu trajanja ugovora o radu.

b. prijem u radni odnos na određeno vrijeme nadalje do 180 dana, jednokratno u toku
jedne kalendarske godine za konkretno radno mjesto.

c. prijem u radni odnos na određeno vrijeme po programima zapošljavanja javnih
službi za zapošljavanje, koji se provode u skladu sa Zakonom o posredovanju u
zapošljavanju i socijalnoj sigurnosti neuposlenih osoba.

d. Prijem u radni odnos na određeno vrijeme najdalje do 180 dana u slučaju prestanka
radnog odnosa zbog smrti radnika.

Član 12.

Objavljivanje javnog oglasa

1. Javni oglas se objavljuje se isti dan na web stranici Doma zdravlja i u najmanje
jednom od dnevnih listova koji izlaze na području Federacije BiH.



2. Dom zdravlja je dužan tekst javnog oglasa dostaviti Javnoj ustanovi „Služba za
zapošljavanje Unsko-sanski kanton“ Bihać, koja će isti objaviti na svojoj internet
stranici.

3. Objavljivanje javnog oglasa u dnevnom listu, te dostavu javnog oglasa nadležnoj
kantonalnoj službi za zapošljavanje, vrši Služba za opšte, pravne i kadrovske poslove,
a objavljivanje svih javnih oglasa na web stranici Doma zdravlja vrši stručni saradnik
za informacione tehnologije u Službi za finansijsko-računovodstvene poslove.

4. Rok prijave je najmanje sedam (7) dana od dana objave u dnevnim novinama.

Član 13.
Sadržaj javnog oglasa

(1) Javni oglas sadrži slijedeće podatke:
a. naziv, sjedište i internet adresu poslodavca,
b. naziv radnog mjesta i broj izvršilaca,
c. opis poslova te potrebne uslove iz Pravilnika o sistematizaciji radnih mjesta,
d. naznaku da li se radi o zapošljavanju na neodređeno ili određeno vrijeme, te

trajanje radnog odnosa na određeno vrijeme,
e. naznaku o trajanju probnog rada, ako je propisan,
f. mjesto obavljanja rada i radno vrijeme,
g. rok u kojem se podnose prijave,ne može biti kraći od 7 dana od dana

objavljivanja,
h. telefon kontakt osobe zadužene za davanje dodatnih obavještenja,
i. adresa na koju se prijave podnose,
j. dokumentacija koja se podnosi uz prijavu mora biti u originalu ili u ovjerenoj

kopiji i ne smije biti starija od 6 mjeseci ,
k. napomenu da će samo izabrani kandidat biti upućen na ljekarski pregled radi

utvrđivanja njegovog zdravstvenog stanja i radne sposobnosti za obavljanje
poslova radnog mjesta na koje treba da se zaposli i

l. način predaje dokumentacije.

Član 14.
Prijava na javni oglas

(1) Prijava na javni oglas se podnosi Komisiji putem Doma zdravlja koji je raspisao
javni oglas u zatvorenoj koverti sa naznakom „NE OTVARAJ-PRIJAVA NA JAVNI
OGLAS“



IV KOMISIJA ZA IZBOR KANDIDATA

Član 15.

Imenovanje i sastav Komisije

(1) Postupak izbora novog radnika i pripravnika u radni odnos, po objavljenom oglasu,
provodi Komisija za izbor kandidata za prijem u radni odnos.

(2) Komisiju iz stava 1. ovog člana imenuje direktor ustanove posebnim odlukom, najkasnije
u roku od 3 dana od dana isteka roka za dostavljanje prijava na javni oglas.

(3) Članovi komisije moraju imati najmanje isti stepen stručne spreme kao i kandidat za čiji
prijem u radni odnos je objavljen javni oglas.

(4) Komisija se sastoji od najmanje 3 člana od kojih je jedan član reprezentativnog sindikata.

5)Administrativno –tehničke poslove za komisiju obavlja sekretar kojeg odlukom imenuje
direktor. Sekretar na zahtjev komisije obavlja administrativno tehničke poslove (upućivanje
poziva kandidatima, kontaktiranje kandidata i sl), a čije prisustvo na sjednicama Komisije nije
obavezno.

6)U slučaju da je javni oglas objavljen radi popunjavanja više radnih mjesta, direktor može
imenovati jednu ili više komisija.

7)Članovi Komisije u svom radu moraju biti nezavisni i nepristrasni, te se pridržavati načela
javnosti i zakonitosti rada u skladu sa Zakonom o radu F BiH i Uredbom o postupku prijema
u radni odnos (Sl.glasnik USK, broj:7/19 i 11/19)

8)Komisija je u obavezi donijeti Poslovnik o radu.

Član 16.

Izuzeće članova Komisije

(1) Član Komisije će tražiti izuzeće od rada u komisiji od Doma zdravlja ukoliko je
srodnik nekog od prijavljenih kandidata u pravoj ili pobočnoj liniji do četvrtog stepena
ili u tazbinskoj liniji do drugog stepena.

(2) Svaki kandidat može, najkasnije do pristupanja pismenom ispitu, odnosno usmenom
ispitu, zatražiti izuzeće člana komisije ukoliko postoji razlog za izuzeće utvrđen u
stavu 1. ovog člana.

(3) O zahtjevu za izuzeće iz stava (1). i (2). ovog člana direktor donosi odluku najkasnije
u roku od tri dana od dana podnošenja zahtjeva, a protiv ove odluke žalba nije
dopuštena.



Član 17.

Zadaci Komisije

1) Osnovni zadaci komisije su:
a) da utvdi blagovremenost podnesenih prijava i sačini evidenciju blagovremenih

i neblagovremenih prijava,
b) da utvrdi urednost i potpunost blagovremenih prijava i sačini evidenciju

potpunih i nepotpunih prijava, odnosno kandidata koji ispunjavaju, kao i
kandidata koji ne ispunjavaju uslove za izbor,

c) da obavi pismeni ispit sa kandidatima koji su ispunili uslove, u slučajevima za
koje je ovim Pravilnikom pismeni ispit predviđen kao obavezan,

d) da obavi usmeni ispit sa kandidatima koji su ispunili uslove propisane oglasom
i ovim pravilnikom,

e) da izvrši rangiranje kandidata, odnosno da utvrdi listu uspješnih kandidata,
f) u slučaju kada su dva ili više najuspješnijh kandidata ostvarili jednak broj

bodova na pismenom ispitu, komisija je u obavezi da pozove kandidate na
usmeni dio ispita i

g) da sačini izvještaj o provedenom postupku uz koji se prilaže lista uspješnih
kandidata.

2) Pored zadataka iz predhodnog stava, direktor može odlukom Komisiji utvrditi i druge
zadatke, zavisno od potreba konkretnog slučaja.

3) Članovi Komisije su naročito dužni da prilikom provođenja pismenog i usmenog ispita
ispitna pitanja čuvaju u strogoj tajnosti, te se ista zabranjuju saopštavati kandidatima i
drugim licima prije samog ispita, u suprotnom podliježu građanskoj, krivičnoj i
disciplinskoj odgovornosti.

Član 18.

Otvaranje prijava

1) Komisija otvara i razmatra pristigle prijave u roku od 5 dana od dana isteka roka za
dostavljanje prijava.

2) Neuredne, nepotpune i neblagovremene prijave kandidata komisija će odbaciti
obavještenjem.

3) Pod neurednom prijavom podrazumjeva se i prijava koja nije potpisana.
4) Protiv obavijesti iz stava 2. ovog člana može se izjaviti prigovor poslodavcu u roku od

tri dana od dana prijema istog.
5) O prigovoru iz stava 4. ovog člana odlučuje direktor roku od tri dana od dana prijema

prigovora.
6) Postupak prijema u radni odnos se obustavlja do donošenja odluka po izjavljenim

prigovorima protiv obavijesti komisije iz stava 2. ovog člana.
7) Odluka donesena po prigovoru je konačna.
8) Izbor kandidata za prijem u radni odnos provodi se u zavisnosti od stepena stručne

spreme koja je kao uslov propisana za radno mjesto za koje se provodi procedura



prijema i mora se okončati u roku od 5 dana od dana donošenja konačne odluke iz
stava 7. ovog člana.

V POSTUPAK IZBORA KANDIDATA U PRIJEMU RADNI ODNOS NA NEODREĐENO I
ODREĐENO VRIJEME

Član 19.

Izbor na radnim mjestima na kojima je kao uvijet propisano osnovno obrazovanje

1) Postupak izbora kandidata na radnim mjestima na kojima je kao uvjet propisano
osnovno obrazovanje zasniva se na razmatranju dostavljene dokumentacije i održanom
usmenom ispitu sa svakim od kandidata koji su ispunili uslove.

2) Na usmeni ispit pozivaju se kandidati koji su dostavili blagovremenu, urednu i
potpunu prijavu, odnosno koji su ispunili uslove propisane oglasom.

3) Usmeni ispit podrazumjeva postavljanje pitanja koja imaju za cilj da utvrde personalne
karakteristike i iskazane sposobnosti kandidata za obavljanje poslova konkretnog
radnog mjesta.

4) Komisija na usmenom ispitu iz ovog člana vrši bodovanje kandidata tako što svaki
član Komisije ocjenjuje kandidata na način da kandidatu daje od najmanje 1 do najviše
10 bodova.

5) Bodovanje kandidata za zapošljavanje će se vršiti na posebnom obrascu.

Član 20.

Izbor na radnim mjestima na kojima je kao uvijet propisano srednje, više ili visoko
obrazovanje

(1) Postupak izbora kandidata za zapošljavanje na radnim mestima na kojim jekao uslov
propisano srednje, više ili visoko obrazovanje zasniva se na razmatranju dostavljene
dokumentacije, te održanom pismenom i usmenom ispitu kandidata.

(2) Usmeni dio ispita provodi se samo u slučaju kada su dva ili više najuspješnijih kandidata
ostvarili jednak broj bodova na pismenom dijelu ispita.

Član 21.

Pismeni ispit za radna mjesta na kojima je kao uvijet propisano srednje, više ili visoko
obrazovanje

1) Na pismeni ispit pozivaju se kandidati koji su dostavili blagovremenu, urednu i
potpunu prijavu, odnosno koji su ispunili uslove propisane oglasom.

2) Pismeni ispit za zapošljavanje na radnim mjestima na kojima je kao uslov
propisano srednje, više ili visoko obrazovanje se polaže u vidu testa koji se sastoji
od 10 pitanja koje utvrđuje Komsija.



3) Pitanja na pismenom ispitu se odnose na sadržaj poslova na radnom mjestu na koja
se kandidat prijavio i opća pitanja iz poznavanja struke koju kandidat posjeduje.

4) Pitanja na pismenom ispitu su opcijska sa tri ili četiri opcijska odgovora, a
kandidat treba odgovoriti na svako pitanje označavanjem samo jedne opcije.

5) Pismeni ispit traje najduže 30 minuta, te na istom kandidati ne mogu koristiti
literaturu, elektronska, tehnička i druga pomagala i komisija može odstraniti
kandidata koji ne poštuje navedeno pravilo.

6) Svaki tačan odgovor se ocjenjuje sa jednim bodom.
7) Kandidat je položio pismeni ispit ukoliko je na pismenom ispitu imao najmanje

70% tačnih odgovora, odnosno najmanje 7 bodova.

Član 22.

Usmeni ispit za radna mjesta na kojima je kao uvijet propisano srednje, više ili visoko
obrazovanje

(1) Usmeni dio ispita provodi se samo u slučaju kada su dva ili više najuspješnijih
kandidata ostvarili jednak broj bodova na pismenom dijelu ispita.

(2) Usmeni ispit za zapošljavanje podrazumijeva postavljanje pitanja iz slijedećih grupa:

a) pitanja iz poznavanja sadržaja poslova na radnom mjestuna koje se kandidat prijavio i
opća pitanja iz poznavanje struke koju kandidat posjeduje;

b) pitanja vezana za dosadašnje radno iskustvo kandidata u struci koja se traži za radno
mjesto;

c) pitanja za sticanje općeg dojma o kandidatu koja imaju za cilj da utvrde personalne
karakteristike kandidata;

d) Komisija na usmenom ispitu svakom kandidatu postavlja najmanje po jedno pitanje iz
svake grupe pitanja pod alinejama a), b) i c) predhodnog stava;

e) Komisija na usmenom ispitu iz ovog člana vrši bodovanje kandidata tako što svaki
član Komisije ocjenjuje kandidata na način da kandidatu za svaku grupu pitanja daje
najmanje 1 do najviše 5 bodova;

f) Bodovanje kandidata za zapošljavanje vrši se na posebnom obrascu.

VII ZBOR PRIPRAVNIKA NA RADNIM MJESTIMA NA KOJIMA JE KAO USLOV
PROPISANO SREDNJE, VIŠE I VISOKO OBRAZOVANJE

Član 23.

(1) Postupak izbora kandidata za zapošljavanje u svojstvu pripravnikana kojima je kao
uslov propisano srednje, više ili visoko obrazovanje zasniva se bodovanju dužine
trajanja nezaposlenosti nakon sticanja diplome prema evidenciji nadležne službe za
zapošljavanje, bodovanje prosjeka ocjena i invalidnosti.



Član 24.
Bodovi za trajanje nezaposlenosti

(1) Za svaku navršenu godinu nezaposlenosti kandidatu za izbor pripravnika se dodjeljuje
1 bod.

Član 25.
Bodovi za prosjek ocjena

(1) Kandidatima za izbor pripravnika se dodjeljuju bodovi kako slijedi:

r/b

Poslovi za koje
koje je predviđena
minimalno
završena srednja
škola-prosječna
ocjena u toku
školovanja

Poslovi za koje koje je
predviđena minimalno
završena viša škola ili
fakultet-prosječna ocjena u
toku studiranja ili
ekvivalent ukoliko
ocjenjivanje nije brojčano

Broj
bodova

1. 2,50-2,99 6,50-6,99 1

2. 3-3,49 7-7,49 2

3. 3,50-3,99 7,50-7,99 3

4. 4-4,49 8-8,49 4

5. 4,50-4,99 8,50-8,99 5

6. 5,00 9-9,49 6

7. 9,50-9,99 7

8. 10/ili zlatna značka 8

Član 26.

Bodovi za invalidnost

(1) Ako kandidat za izbor pripravnika ima invalidnost 60% i više dodjeljuju mu se 3 boda.



VII ODLUKA O PRIJEMU U RADNI ODNOS RADNIKA I PRIPRAVNIKA

Član 27.

(1) Direktor je dužan primiti u radni odnos onog kandidata koji se nalazi na prvom mjestu
rang liste kandidata, a ako kandidat ne prihvati zaposlenje iz bilo kojeg razloga, u roku
od 10 dana od dana prijema odluke o prijemu u radni odnos, direktor prima u radni
odnos slijedećeg kandidata sa rang liste kandidata.

(2) Direktor je dužan odluku o prijemu u radni odnos donijeti u roku od tri radna dana od
dana prijema rang liste kandidata. Odluka mora biti obrazložena.

Član 28.

Poništenje javnog oglasa

(1) Javni oglas može se poništiti najkasnije do isteka roka za podnošenje prijava i to u
slijedećim slučajevima:
a) u slučaju statusne promjene ZU Dom zdravlja Cazin (spajanje, pripajanje, podjele,

promjena oblika u slučaju promjene vlasništva nad kapitalom ZU Dom zdravlja
Cazini dr.)

b) u slučaju da su uočeni bitni nedostaci u tekstu javnog oglasa koji ne čine očite
tehničke greške.

Član 29.

Obavještenje kandidatima i pravo prigovora

1) ZU Dom zdravlja Cazin obavještava kandidate sa rang liste kandidata o odluci o
prijemu u radni odnos u roku od tri dana od dana donošenja odluke.

2) Uz obavijest iz stava (1) ovog člana kandidatima se dostavlja odluka o prijemu u radni
odnos izabranog kandidata i rang lista kandidata sa bodovima.

3) Na obavijest iz stava (1) ovog člana zainteresirani kandidati imaju pravo prigovora
Upravnom odboru ustanove u roku od 5 dana od dana prijema obavijesti.

4) Upravni odbor rješava po prigovoru u roku od 7 dana od dana prijema prigovora.
5) Odluka Upravnog odbora je konačna i protiv iste nezadovoljni kandidat ima pravo

podnošenja tužbe nadležnom sudu u roku od 30 dana od dana prijema odluke.

Član 30.

(1) Nakon što odluka o izboru kandidata postane konačna, direktor će sa izabranim
kandidatom zaključiti ugovor o radu, i to nakon što kandidat dostavi ljekarsko
uvjerenje izdano od strane nadležne javne zdravstvene ustanove, ne starije od jednog
mjeseca, da je zdravstveno i radno sposoban za obavljanje poslova radnog mjesta na
koje je izabran, i to najkasnije u roku od od 8 dana od dana konačnosti odluke o izboru.



(2) Ukoliko izabrani kandidat ne dostavi ljekarsko uvjerenje u roku iz stava 1.ovog člana
direktor Doma zdravlja može ponuditi zaključenje ugovora o radu slijedećem
kandidatu sa bodovne liste.

Član 31.

Prednost pri zapošljavanju

(1) Prilikom zapošljavanja u radni odnos potrebno je dati prednost kandidatima koji po
posebnom zakonu imaju prioritet u zapošljavanju.

(2) Prioritet pri zapošljavanju će ostvariti kandidati koji su demobilisani borci, članovi
porodice šehida i poginulih boraca ili imaju status ratnih vojnih invalida, ili su član
porodice ratnih vojnih invalida prema propisima koji regulišu oblast boračko
invalidske zaštite.

(3) Status iz stava (2). ovog člana kandidati dokazuju odgovarajućim dokumentima
(potvrda, uvjerenje i sl.) .

Član 32.

(1) Prilikom sačinjavanja liste uspješnih kandidata, a u slučaju kada dva ili više kandidata
ostvare isti ukupan broj bodova, Komisija će prednost pri utvrđivanju redoslijeda na
listi dati kandidatu koji ima status iz člana 31. stav (2).ovog Pravilnika.

(2) U slučaju kada se ne može primjeniti kriterij iz člana 31.stav (2),kao i u slučaju kada
dva ili više kanditata ,uključujući kriterij iz člana 31.stav (2) i dalje ostvarivaju jednak
broj bodova, prednost će se dati kandidatu koji je svoje stručno zvanje stekao
redovnim školovanjem.


